
1. Sanaartornerup iluani nakkutilliinerup aalakkaanngippallaarneranik sanasut
oqariartuutaat Naalakkersuisut qanoq oqaaseqarfigisinnaavaat?
AKISSUT: Naalakkersuisut tamanna pillugu ginnuteqaammik inuussutissarsiutinik
ingerlataqartuniit tigusagarsimanngillat. Sanaartorneq pillugu Inatsisartut inatsisaanni
nr. 13, 26. maj 2010-meersumi (sanaartornermut inatsit) § 18, imm. 1 naapertorlugu
kommuni sanaartukkani sanaartornermut inatsimmi aalajangersakkanik
malinnittoqarnersoq paasiniarlugu nakkutillisussaavoq. Sanaartornermut inatsimmi
piumasagaatinik naammassinnittoganngitsoq kommunimit paasineqarpat, kommunip
pissutsit inatsisinik malinniffiulernissaat anguniartussaavaa, tak. sanaartornermut
inatsimmi § 18, imm. 3. Sanaartornermut inatsimmi § 16, imm. 1 naapertorlugu
illumik piginnittup illumi sanaartornermi inatsisit malinneqarnissaat akisussaaffigaa.

2. Sanaartornerup iluani nakkutilliinerup aalaakkaanerulernissaa
pitsaanerulersinnissaalu siunertaralugu Naalakkersuisut ganoq
pilersaaruteqarpat?

AKISSUT: Naalakkersuisut 2018-imi ukiakkut nuna tamakkerlugu kommunini
sanaartukkanik suliaqartut suleqatigiiffissaannik pilersitsinissamik suliniuteqarput,
taannalu tigulluarnegarpoq. Suleqgatigiiffimmi piginnaaneqarfiit, ilisimasanik
misilittakkanillu avitseqgatigiinnerit kiisalu ulluinnarni suliassat suliarinegarnerini
unammilligassaalersut pillugit suleqatigiinnerit ineriartortinnegarnissaannik
qulakkeerinissaq siunertarineqarpog. Siunissaq eqgarsaatigalugu suliniut kommunini
sanaartukkat pillugit suliat nukittunerusumik pitsaanerusumillu ingerlanneqarnerannik
inerneqarniartussaavoq.

3. Sanaartornerup iluani nakkutilliinerup pitsaassusaa Naalakkersuisut ganoq
nalilerpaat? Pitsaanerusinnaava? Imaluunniit pissussissamisut ingerlasutut
Naalakkersuisut oqaatigisinnaavaat?

AKISSUT: Naalakkersuisut isumagarput, sanaartukkanik nakkutillineq
tunngaviusumik peqqussutit malillugit ingerlanneqartoq. Kisiannili
maluginiarneqartariagarpoq, pisut ilaanni sanaartukkanik nakkutillinerup
pitsaassusiani unammillernartunik pilersogarsinnaasoq, tamannalu sanaartukkat
pitsaassusaasa nikerarnerinik kinguneqarsinnaasoq.Taamaattumik Naalakkersuisut



sanaartukkat ineriartornerinik pitsaassusiinillu siuarsaaniarlutik sanaartornermi
oqartussaasut attaveqatigiiffiannik pilersitsinissamut suliniuteqarsimapput,
aammattaaq apeqqut 2-mut akissut takuuk.

a) Pitsaanerulersinnaasutut isumaqarfigineqarpat; ganoq iliorluni
aaqqiisoqassava?
AKISSUT: Apeqqut nr. 2-mut akissut takuuk.

4. Nakkutilliinermik akisussaaffiup arlaannaanulluunniit
attuumassuteqanngitsumut tunniunneqarsinnaanera Naalakkersuisut qanoq
isumaqarfigaat?

AKISSUT: Sanaartornermut inatsit naapertorlugu sanaartornermut ogartussaasut
najukkani inuiaqatigiinni suliassaat kommuninit isumagineqgarput, taakkununngalu
ilaapput allaffissornermi nakkutillinermilu suliassat. Kisiannili sanaartornermut
inatsimmi kommunit suliassanik taamaattunik allanut tunniussisinnaanissamut
periarfissinneqanngillat.

a) Suna pitsaaqutaassava aporfiussavaluunniit akisussaaffik
arlaannaannulluunniit attuumassuteqanngitsumut tunniukkaanni?
AKISSUT: Ogaatigineqareersutut inatsimmi sanaartornermut ogartussaasut
suliassaataannik kommunit allanut tunniussisinnaanissaat
periarfissinneganngilaq.

